
MINUTI

Il-Minuti tal-Laqgħa Nru 18 li saret fil-31 ta’ Mejju, 2016 ġew konfermati.

CENTRAL BANK OF MALTA - ANNUAL REPORT 2015

THE CHAIRMAN (Onor. Silvio Schembri): Sinjuri, ngħaddu mill-ewwel għad-diskussjoni tal-lum, fejn se jkollna preżentazzjoni mill-Gvernatur tal-Bank Ċentrali, il-Professur Josef Bonnici, dwar ir-rapport annwali tal-2015 tal-Bank Ċentrali. Nixtieq nirringrazzja lill-Membri l-oħrajn tal-Bank Ċentrali; is-Sur Alexander de Marco, Deputy Governor, is-Sur Alfred Mifsud, Deputy Governor, Dr Bernard Gauci, Advisor to the Governors, is-Sur Joseph Darmanin mill-Governor’s Office, is-Sinjura Filomena Meli, Board Director u s-Sur Victor Busuttil, Board Director. Nistedinkom sabiex tingħaqdu madwar il-mejda ħalli nagħtu bidu għal din id-diskussjoni.  

IL-PROFESSUR JOSEF BONNICI (Gvernatur tal-Bank Ċentrali ta’ Malta): L-ewwel nett nixtieq nirringrazzjakom ta’ din l-opportunità sabiex nitkellmu dwar ir-Rapport Annwali tal-Bank Ċentrali imma se nagħtikom ftit punti li għandhom x’jaqsmu kemm mal-ekonomija kif ukoll ma’ aspetti oħrajn. Il-preżentazzjoni maqsuma f’erba’ partijiet; Macroeconomic and financial market developments, effectiveness of monetary policy, banking sector u Central Bank of Malta operations. L-ewwel żewġ slides mhux se ndum ħafna fuqhom u huma indikaturi tal-istress, liema stress naqas fil-euro area. Fil-bidu tas-sena kien qisu se jibda jitla’ ftit imma s-sitwazzjoni donnha reġgħet ġiet għan-normal. Fl-islide l-oħra tistgħu taraw il-yields tal-bonds, li ħlief għal dawk tal-Greċja u ftit tal-Portugall, l-oħrajn jinsabu kollha clustered all around the same area.  

Is-sitt slide tqabbel ir-real GDP growth ta’ Malta ma’ dak tal-euro area u kif wieħed jista’ jara, anke mill-2009 ‘il quddiem dejjem kienet iktar għolja. Però b’mod partikolari f’dawn l-aħħar snin infetħet gap sostanzjali bil-growth rate tas-sena li għaddiet tilħaq is-6.3%. Fl-islide Nru 7 għandkom il-GDP growth contributions. Pereżempju, fl-2015 l-ikbar contribution ġejja mill-investiment u hija followed by consumption li hija indikata bil-kulur griż ċar. Aħna qegħdin nagħmlu forecast tal-growth li se jkun ftit taħt il-5% fl-2016 u li naturalment il-private consumption se jibqa’ għaddej anke fl-2017 b’ċerta ritmu minħabba ż-żieda fl-employment. Jiġifieri dik iż-żieda fl-employment naturalment se żżid l-income u l-consumption. Qegħdin nagħmlu wkoll forecast li n-net exports se jagħtu positive contribution.  

Slide Nru 8 tqabbel il-GDP performance mill-2008 lil hawn u filwaqt li kollha huma indexed 100 at 2008, wieħed jista’ jara li mill-2008 lil hawn f’Malta  il-GDP żdied b’25% mentri tal-euro area bilkemm żdied. Hawnhekk qed nuru tal-Ġermanja u tal-Ingilterra li żdiedu b’madwar 6%. Naturalment il-performance tal-ekonomija, kif kulħadd jaf, kienet waħda ħafna iktar kapaċi tikber u tiġġenera l-impjiegi. Dwar l-inflazzjoni ma tantx hemm x’wieħed jgħid. Hawnhekk qegħdin nużaw l-HICP inflation li bħalissa qiegħda madwar 1% filwaqt li tal-euro area qiegħda pjuttost negattiva u li kif tafu, waħda mir-raġunijiet għaliex il-monetary policy qiegħda tkun daqshekk expansive hi biex kemm jista’ ikun tkun tista’ twassal għal inflazzjoni f’territorju pożittiv.

Hawnhekk għandkom decomposition tal-inflazzjoni fl-Ewropa u x’qiegħed jikkontribwixxi għal dan. Pereżempju, l-enerġija qiegħda tikkontribwixxi negattivament. Imbagħad għandek l-isplit ta’ x’qiegħed iwassal għall-inflazzjoni fil-euro area u fi slide 11 tistgħu taraw fil-każ ta’ Malta u wara fil-każ tal-euro area. Waħda mill-features inkoraġġanti ħafna għall-ekonomija kienet it-tkabbir tal-impjiegi, fejn hawnhekk tistgħu taraw quarter by quarter ir-rate of growth tal-impjiegi, li bażikament kien average ta’ madwar 2.5% over this period. Kien hawn tnaqqis fil-growth rate fl-2014 però m’iniex ċert għaliex imma dawn il-growth rates kultant ikunu daqsxejn volatili minn quarter għal quarter. (Interruzzjonijiet) Għax inti trid tqabbel ir-rate of growth tal-2014 quarter 4 mar-rate of growth tal-2013 quarter 4, u basically hemmhekk kellna peak fl-2013 quarter 4  u allura meta tiġi għall-marginal increase, se jkollok dak l-effett. Nerġa’ ngħid li l-growth rates ikunu daqsxejn volatili minn quarter għal quarter. L-importanti t-trend kif tkun qiegħda; li l-averageing ikun qiegħed iwassal għal madwar 2.5% fis-sena taż-żieda fl-impjiegi, li qiegħed wara ż-żieda fil-konsum u fl-income li jkun għaddej fil-pajjiż.  

L-islide li jmiss hija fuq il-parteċipazzjoni tan-nisa, bir-red dots juru l-current participation rate, f’dan il-każ fl-2014, filwaqt li aħna qegħdin one of the lowest overall, però mill-bidla li saret fil-participation rates irriżulta li aħna għandna one of the highest u ċjoè above 80% li jidher permezz tal-blue bar li jidher hemmhekk. Li qed jiġri hu li t-tkabbir fil-parteċipazzjoni tan-nisa għaddej b’ritmu qawwi u hawnhekk qed juri li hemm iktar x’wieħed jista’ iżid min-naħa tal-parteċipazzjoni tan-nisa. Fil-fatt fl-islide li jmiss għandkom daqsxejn ta’ esperiment, fejn wieħed jgħid li kieku l-participation rate baqgħet għaddejja – slide 14 – bl-istess rata bejn l-1985 u l-2007, li jidher permezz ta’ dak ir-red line, taraw kif around the 2007 period and beyond kien hemm major departure fil-participation rate, b’rata iktar qawwija f’dan l-aħħar perjodu u li qed turi din il-parteċipazzjoni tan-nisa. L-argument hu li it is progressing in the right direction imma għad fadal ukoll spazju għal aktar parteċipazzjoni min-nisa.  

THE CHAIRMAN: Fl-2015 ma kienx hemm data?

IL-PROFESSUR JOSEF BONNICI: Naħseb li għadna ma wasalniex biex nagħmlu din it-trend. Slide 14 hija fuq ir-recontribution mill-foreign workers u hija maqsuma mill-EU u minn barra l-EU. Fil-fatt fil-quarterly review li jmiss, li se jiġi ppubblikat madwar xahar ieħor, għandna studju speċifiku li jitratta dan il-każ għax huwa każ interessanti ħafna.  Anke l-isplit, pereżempju dawk li ġejjin mill-Ewropa iktar qed ikollhom manegerial occupations, eċċ., mentri dawk elementary ġejjin aktar minn third world countries, li jmorru fis-services, health services, construction services u dawn l-affarijiet. Però hija impressjonanti ħafna kif qisu minn wara l-2009 kien hemm daqsxejn ta’ drop fir-rata tal-foreign workers meta kien hemm ir-recession internazzjonali. Jiġifieri meta l-attività fl-ekonomija tagħna ġiet milquta mir-riċessjoni internazzjonali, wieħed mix-shock absorbers qisu kien dak li kellna inqas barranin li ġew fl-ekonomija tagħna matul dik is-sena. U dan ma kienx fil-każ tagħna biss imma anke l-Portugall kellu ħafna nies li marru lura fl-eks kolonji tagħhom. L-istess Spanja. U din hija xi ħaġa interessanti.

ONOR. CLAUDIO GRECH: Profs. tkun tista’ torbot ir-rata  ta’ kif il-private consumption qiegħed jiżdied ma’ kif il-parteċipazzjoni tal-foreign workers fis-suq tax-xogħol qiegħda tiżdied? Jiġifieri l-impact of this inward migration employment mil-lat ekonomiku, x’impatt qiegħed ikollu? Nifhem li dawn iħallu impatt relattivament ħafna ikbar għax ġeneralment I would presume that they save less money, jiġifieri naħseb li jonfqu aktar flus lokalment, b’mod partikolari l-EU nationals. Forsi persuni ta’ nazzjonalitajiet oħrajn għandhom trend soċjali differenti u forsi aktar jibagħtu flushom lura lejn pajjiżhom. Ġieli għamiltu dan it-tip ta’ correlation?

IL-PROFESSUR JOSEF BONNICI: That is a very interesting question. Se tkun għaddejja l-pubblikazzjoni “assessing the economic impact of foreign workers in Malta” which is a box in our quarterly review, li se tħares lejn id-different facets. Pereżempju, minn dawn il-foreign workers it-taxxa li qed jiġbor il-Gvern żdiedet u dawn qed jikkontribwixxu għal aktar minn 10% tat-taxxa tal-income. Jekk m’iniex sejjer żball l-ammont kien ta’ €100 miljun u jekk niftakar sew dan l-aħħar kien hemm ukoll mistoqsija parlamentari dwar dan.

THE CHAIRMAN: 10%?

IL-PROFESSUR JOSEF BONNICI: Iva, 10%.  

THE CHAIRMAN: Fil-verità t-total it is quite proportional. Employment kemm għandna?

IL-PROFESSUR JOSEF BONNICI: Għandna madwar 170,000.

THE CHAIRMAN: Mela it is much more ...

IL-PROFESSUR JOSEF BONNICI: Fil-fatt a much more traceable question is the extent to contribution of foreign workers to public finances. Inland Revenue administrative data indicate that whereas in 2000 revenue from foreign workers accounted for just 2.4% of personal income tax and National Insurance contributions, by 2014 this share had risen to 10.1%. The amount of direct tax revenue collected from foreign workers increased by nine times during 2014 whereas that from Maltese workers doubled. Information given in Parliament on the use of the public hospitals by foreigners shows that it has risen from approximately 1,500 patients in 2008 to less than 2,300 in 2012. Jiġifieri ma kienx hemm xi splużjoni ...

ONOR. EDWARD SCICLUNA (Ministru għall-Finanzi): Naħseb li rridu nifhmu wkoll li l-migrants jinkludu wkoll tal-financial services.

IL-PROFESSUR JOSEF BONNICI: Hekk hu.  

THE CHAIRMAN: Jekk tippermettuli xtaqt nagħmel osservazzjoni. Ma nafx jekk hux korrett fil-Matematika tiegħi jew le imma jekk qed ngħidu 10%, qed ngħidu 22,000 persuna li qed jaħdmu hux hekk? (Interruzzjonijiet) Ejja nieħdu fuq li hemm għax l-10% naħseb li għall-2014 qed jgħidu. Jekk neħduh proporzjon tal-Maltin, suppost dan qiegħed in the average of 13%, jiġifieri naħseb li proporzjonalment  ...

IL-PROFESSUR JOSEF BONNICI: Naħseb trid taqra l-paper għax dawn id-dettalji huma daqsxejn ... This is a very good analysis. Jien kulma ridt nagħmel hawnhekk hu li nippreżenta ftit il-fatt li there has been this positive contribution to the economy. Issa mbagħad nagħtikom kopja ta’ dik il-paper.  

IS-SUR ALEXANDER DE MARCO (Deputy Governor): Milli niftakar il-popolazzjoni ta’ barranin li jaħdmu Malta qegħdin fiż-żewġ estremi; filwaqt li l-Maltin l-iktar li jaħdmu huwa fil-middle income groups, għandek il-barranin li qegħdin jew fil-low elementary sectors bħal dak tal-kostruzzjoni, turiżmu, eċċ., mentri mbagħad għandek l-oħrajn at the higher end fejn għandek managerial, gaming, eċċ. Jiġifieri huma fiż-żewġ estremitajiet.

THE CHAIRMAN: Minn dawn għandek 6,000 barranin li qegħdin fuq il-gaming.  

IL-PROFESSUR JOSEF BONNICI: Hemm il-financial sector inġenerali wkoll. This is very interesting. Fil-fatt għandna ftit pubblikazzjonijiet ħerġin u waħda minnhom ħierġa fis-17 ta’ Ġunju u li intom ġejtu mistiedna għaliha. Il-pubblikazzjoni “Understanding the Maltese Economy” se tiġi ppubblikata dakinhar. Hemm madwar għaxar studji li għamlu r-Research Department fuq diversi aspetti differenti. 

THE CHAIRMAN: Huwa actual study fuq Malta?  

IL-PROFESSUR JOSEF BONNICI: Iva, dawn kollox ta’ Malta.

IS-SUR ALEXANDER DE MARCO: Ipprovajna nindirizzaw ħafna mill-kummenti u xi kultant perplessitajiet li jqajmu r-rating agencies meta jiġu Malta u li b’xi mod isibuha diffiċli kif din l-economic growth qiegħda ssir f’ambjent fejn ma jarawhiex f’pajjiżi oħra u speċi jistaqsu dwar is-sustainability tas-sitwazzjoni. In-nies tekniċi tagħna pprovaw ipoġġu din in a context of a changing economy.  

IL-PROFESSUR JOSEF BONNICI: Is-slide li jmiss titratta l-Unit Labour Costs.  

ONOR. EDWARD SCICLUNA: Fuq il-publication importanti ħafna li tkun ukoll internally peer reviewed, jiġifieri għalkemm ikunu free meta jaslu għall-konklużjonijiet tagħhom, nimmaġina li għandu jkun hemm xi ħaġa li tirrappreżenta l-opinjoni tal-istituzzjoni. Li rrid nipprova ngħid hu li kemm jista’ ikun inkunu technically sound.

IL-PROFESSUR JOSEF BONNICI: Għandna arranġament mal-Banca d’Italia li għandhom dipartiment impressjonanti ħafna u huwa wieħed mill-aqwa fil-banek ċentrali ta’ riċerka, kif ukoll għandna arranġament mal-Bank of England. Fil-fatt għadu kif spiċċa tliet ġimgħat magħna espert tal-Bank of England f’diversi aspetti tal-modelling. Kont irranġajt mas-Sur Mark Carney sabiex jirrilaxxah u jiġi jagħmel dan il-perjodu hawnhekk. Imbagħad għandek ukoll tal-European Central Bank għax huma jipparteċipaw fil-kumitati tal-ECB. Jiġifieri x-xogħol li jkun qed isir kultant ikun estensjoni ta’ riċerka tal-ECB, però finalment il-pubblikazzjoni qiegħda tiġi referuta lill-external assessors biex naturalment nagħtuha aktar valur u mal-Credit Rating Agencies ikollok ċerta weight li dak li qed isir qed isir tajjeb.  

L-islide li jmiss hija fuq il-unit labour costs, fejn jekk tħares lejn din l-ewwel chart tara li l-line ta’ Malta, li huwa bl-aħmar, qed juri tkabbir fejn jidħlu labour costs pjuttost qawwija. Normalment tfisser li qed nitilfu l-kompettitività għalkemm fl-aħħar sena dan beda nieżel. Però sar studju, li se jiġi ppubblikat, li qed jieħu inkonsiderazzjoni l-istructure shift li saret fl-ekonomija għal iktar servizzi għax in-natura tas-servizzi hija differenti, anke l-kapital li jużaw, eċċ., u l-impatt tar-real exchange rate mal-partners tagħna, it takes all this into account u meta tagħmel hekk, ir-real unit labour cost as adjusted for the real effective exchange rate, li jidher bħala dan il-line aħmar, mhux qed juri tnaqqis fil-kompettitività. 

Anzi pjuttost kien hemm żmien fl-2008 meta rajna gain fil-kompettitività għax niżel u tela’ ftit, imma baqa’ fuq livell ta’ kważi 100. Il-bars hawnhekk qed jindikaw ix-share tal-ekonomija li hija fis-servizzi u, kif tistgħu taraw, din ix-share, l-index tagħha telgħet għal iktar minn 68% u fl-2000 kienet ta’ ftit iktar minn 50%. Dan ix-shift iwassal strutturalment ...  

L-ONOR. CLAUDIO GRECH: Dan jinkludi wkoll it-turiżmu? 

IL-PROFESSUR JOSEF BONNICI: Iva, jinkludi t-turiżmu, però x-share tat-turiżmu fil-GDP baqa’ pjuttost kostanti għax ix-share l-ieħor żied ħafna dawk li huma ... Relatively speaking, il-contribution tal-GDP żdied, però it-turiżmu baqa’ pjuttost bl-istess trend. Dan l-istudju ma nistax nispjegah kollu f’chart waħda imma se jiġi ppubblikat fil-quarterly review. Bażikament qed jgħid li meta l-kompettitività tal-pajjiż taġġusta għal dan l-istructural change u l-impatt tal-exchange rate, etc., u tqabbilha ma’ x’ġara fost il-partners tagħna, il-kompettitività tagħna ma naqsitx kif kien qed juri r-raw index u din tagħmel sens għax se naraw l-ekonomija tespandi u ma jistax ikun li l-ekonomija tespandi jekk tkun qed titlef il-kompettitività. Jiġifieri this is a very important argument għall-credit rating agencies, għall-kummissjoni, għall-ECB, eċċ., and this is a research li mhux qed ngħid li ivvintajnieha but we are duplicating some work that other people have done. However it is at the frontier of the analysis, so it is a very significant piece of work.  

ONOR. CLAUDIO GRECH: Però ġeneralment imbagħad m’hemmx il-flip side tal-argument fuq l-adekwatezza tal-pagi? Inti veru sirt aktar kompettitiv imma dik il-kompettitività ma tistax tkun indikazzjoni għax il-livell tal-pagi mhuwiex qiegħed jitjieb biżżejjed ... Jekk pereżempju, tieħu s-settur tat-turiżmu, is-sena l-oħra kien hemm rapport tal-MHRA li wera kif il-paga medja fis-settur tat-turiżmu, jekk m’iniex sejjer żball, over the last ten years hija - filwaqt li t-turiżmu żdied – ta’ 65% tal-paga medja nazzjonali. Imbagħad fil-financial services hija ta’ 165%! Allura ma taħsibx li dan huwa xi ftit riflessjoni ta’ hekk?  

IL-PROFESSUR JOSEF BONNICI: Il-kurjuża hi li meta għandek il-qgħad nieżel u l-impjiegi telgħin tistenna li l-labour market se jfittex l-interessi tal-ħaddiema u jgħollu l-paga skont il-produttività. Imma at the end of the day is-suq tagħna huwa kkaratterizzat pjuttost by excess demand milli by excess supply, jiġifieri l-qgħad nieżel u l-employment tiela’.  

L-ONOR. CLAUDIO GRECH: Dan huwa rifless fil-pagi?

IL-PROFESSUR JOSEF BONNICI: Huwa n-negotiating power tal-unions u tal-ħaddiema li jsibu l-bilanċ addattat. Id-diffikultà hi li wieħed ma jistax qisu jagħmel judgement dwar jekk il-paga hijiex adegwata imma dik trid titħalla f’idejn l-operaturi għax jekk inti ... 

L-ONOR. CLAUDIO GRECH: Jiena qed nistaqsi statistikament għax jekk inti tħares lejn is-settur tat-turiżmu, waħda mill-ikbar problemi li għandek f’dan is-settur hija proprju r-riżorsa umana. U r-riżorsa umana, waħda mill-ikbar problemi ġejja mill-fatt li x-xogħol f’din l-industrija does not pay considering the high level of expectation li llum ħafna mill-Maltin ikunu qegħdin jistennew, even at the lower end of the scale. Però filwaqt li inti kellek l-expectation tal-kwalità tar-riżorsa umana fis-settur ovvjament tjiebet minħabba li l-prodott turistiku indubjament kellu bżonn jitjieb, il-pagi marbutin magħhom ma tjiebux! Issa inti mbagħad għandek is-soluzzjoni tal-ħaddiema u tal-persuni barranin li qed jiġu hawnhekk u qegħdin jipparteċipaw f’dan is-suq li they are pulling down the average pay li jkollok f’din it-tip ta’ industrija.  

Jiena naħseb li tkun trid teħodha settoralment iktar milli tipprova teħodha fuq livell nazzjonali għax probabilment fis-servizzi finanzjarji se tara fenomenu bil-maqlub. Imma f’dawn is-setturi, jiġifieri fis-settur tat-turiżmu, fis-settur tal-kostruzzjoni, fis-settur tal-waste management, fis-settur tal-carers u tal-cleaners se jkollok impatt li huwa pjuttost marbut mal-livell tal-minimum wage. Dan huwa rifless ukoll f’dan ir-rapport li ħarġet il-Caritas riċentement, jiġifieri għandek ftit ta’ co-relation that is more from the social end. Li kont qed nitolbok hu jekk tarawx xi forma ta’ indikatur one way or another mid-data li taraw intom.

IL-PROFESSUR JOSEF BONNICI: Fil-fatt qegħdin nistennew li jiġu ppubblikati d-distribution of income mill-aħħar household budgetary survey li sar u dik tagħtik id-distribuzzjoni kif qed tiċċaqlaq along the whole income range, taking into account also the social benefits għax wieħed irid jieħu into account id-disposable income ... Min-naħa għandek iktar taxxi jekk qed taqla’ iktar, però min-naħa l-oħra għandek il-benefiċċji soċjali jekk qiegħed at the lower income group. Jiġifieri din id-distribution of income meta mqabbla mal-Ewropa, Malta għandha distribution of income li hija aktar ugwali u hija aktar healthy. Issa jista’ ikun li over the years id-distribution of income, bħalma ġara f’ħafna pajjiżi oħra, ma titjiebx biżżejjed towards certain categories. Imma it is difficult to tell without the publication of the study ...  

Kumment li nixtieq nagħmel huwa fuq il-minimum wage. The minimum wage is the legally minimum wage that one can pay to an individual. Issa dan l-individwu x’inhu? Jista’ jkun  bniedem li sfortuntament ħareġ mill-iskola u la jaf jikteb u lanqas jaqra u l-kapaċità tiegħu tkun veru limitata. Mhijiex il-minimum wage biex tgħajjex familja fuqha. Jiġifieri jekk is-soċjetà se tkejjel il-minumum wage u tgħid li din biha għandek tkun kapaċi tgħajjex familja naħseb li se noħolqu ħafna qgħad għax li jiġri hu li l-minimum wage tiżdied u inti, in-nies li jkunu ħerġin mill-iskola mingħajr il-kapaċitajiet meħtieġa, din il-paga se tkun għolja wisq għalihom biex ikunu jistgħu jħaddmuhom. Għalhekk l-analiżi trid ssir b’mod aktar addattat biex niżguraw li għandek ġustizzja u għandek fairness imma min-naħa l-oħra ma nipperikolawx l-istrutturi tagħna, speċjalment meta għandek diversi pagi fil-manifattura li sfortunatament huma mibnija fuq il-minimum wage.  

U allura kif tgħolli l-minimum wage se tgħolli l-pagi l-oħrajn ukoll li mhux neċessarjament għandek bżonn tgħollihom! Is-suġġeriment tiegħi hu li wieħed għandu jsib metodi oħra ta’ kif taġġusta dan. Pereżempju, wieħed mill-metodi li ġieli ġie ssuġġeriet hu li kif għandek l-income tax, fejn inti meta taqla’ iktar minn ċertu ammont tħallas l-income tax, jista’ jkun li meta taqla’ inqas minn ċertu ammont, tiġi mħallas ċerta sapport. B’hekk is-sitwazzjoni tiġi iktar simetrika. Naturalment irid ikun hemm miżuri biżżejjed biex tiżgura li ma jkollokx abbuż u li dak li qiegħed jiġi ddikjarat huwa reali. Dawn mhumiex problemi żgħar u problemi li jistgħu jaffettwaw is-sistema. Però jien naħseb li inġenerali l-pagi li wieħed iħallas huma riflessjoni tal-produttività u tal-kompettitività ta’ dik l-industrija għax jekk l-industrija se tħallas dak li ma tiflaħx, se tispiċċa biex jew tfalli jew iċċaqlaq l-operat tagħha lejn pajjiż ieħor. 

Mill-banda l-oħra jekk mhux qed tħallas biżżejjed wieħed jistenna li mhux se ssib il-ħaddiema li għandha bżonn. Se jkun diffiċli għax is-suq tax-xogħol huwa iktar b’excess demand milli b’excess supply kif qiegħed jidher bħalissa. U l-qgħad jinsab nieżel filwaqt li l-impjiegi telgħin. Dawn huma issues li wieħed irid jistudjahom. Naturalment mhuwiex l-iskop tiegħi li nidħol fid-dettalji kollha ta’ dan l-aspett imma hija issue interessanti ħafna and one has to be careful how to move forward biex ma nikkaġunawx sitwazzjoni fejn nippreċipitaw the loss of competitiveness u jispiċċa jbati kulħadd minnha. 

Punt ieħor li huwa interessanti huwa dak li qed naraw fi slide 21 li hija fuq il-current accounts surplus of the balance of payments. Kif qed taraw sal-2012 - kemm ilni niftakru jien – kważi dejjem hekk kien, jiġifieri nispiċċaw b’balance of payments deficit fil-current account, però minħabba l-espansjoni tal-industrija fis-servizzi kien hemm moviment u mar in surplus u għadu in surplus. Dan huwa indikatur importanti għax jekk ikun in deficit jista’ jkollok l-ekonomija li tkun qiegħda living beyond it’s means or not. Meta jkun surplus jindika li għandek iktar inflows milli outflows fl-ekonomija u allura tkun aktar sostenibbli. Again this is another measure li jħarsu lejh ħafna il-credit rating agencies, l-ECB, il-commission, eċċ.  

Hawn ukoll element fuq it-turiżmu li it is very bouyant; għandek kemm in-night stayed, l-expenditure u t-tourist arrivals li qed jiżdiedu konsistentement u qiegħda ssir iktar spread u hija wkoll pożittiva. Qegħdin naħsbu wkoll li l-growth tal-ekonomija se jkompli jkun healthy b’4% u 5% growth minħabba d-depreciation tal-exchange rates li saret. U għalkemm dan l-aħħar l-ewro kontra l-US dollar issaħħaħ xi ftit, però jekk tqabblu ma’ Jannar 2014 issib li kellek depreciation ta’ 17%. Għall-ekonomija tagħna, li tesporta ħafna outside the euro zone, this is a very important element u tfisser li żżid mhux biss il-kompettitività però iżżid ukoll il-performance fit-turiżmu, speċjalment dak li jiġi minn barra l-euro zone kif ukoll il-manifattura li tesporta ħafna fil-far east u fl-Amerika. 

Din l-islide hija dwar il-Malta’s budgetary position u għandek id-debt ratio li aħna issa qegħdin noqorbu lejn is-60%. Tajjeb ngħid li jkun importanti ferm jekk jirnexxielna ninżlu below the 60% għax dan huwa kriterju li l-credit rating agencies repeteadly jgħidulna li  hija miżura li tista’ taffettwa r-revised rating upwards. U jekk ikollok revised rating upwards kulħadd igawdi, il-banek tagħna għax ikollok riskju inqas mal-ekonomija u naturalment għandek id-defiċit li importanti li jkompli sejjer kif inhu ppjanat u ċjoè li għandu jinżel taħt il-1% din is-sena u jibqa’ jinżel sal-2018.  

Issa li jmiss hija fuq il-monetary policy u din se nipprova nqassarha ftit għax hija xi ftit ikkomplikata. Fil-lower chart, fejn hemm dak l-aħmar, qiegħed jindika l-contribution tal-likwidità, l-asset purchase programme tal-ECB u naturalment il-line l-iswed huwa l-ammont ta’ likwidità. Tistgħu taraw il-kontribuzzjoni tal-likwidità kemm qiegħda tiżdied, bi 80 biljun fix-xahar li naturalment issa kif se niddeskrivi aktar tard għandu l-effetti pożittivi tiegħu. L-islide li jmiss tqabbel l-ECB mal-Federal Reserve u mal-Bank of England. Il-monetary assets qed ipoġġuhom fl-index ta’ 100 at 2007 u jekk tara kemm żiedu fil-likwidità issib li kemm il-Bank of England u kemm il-Federal Reserve żiedu sa 500% li kellhom fl-2007. Bħala ECB għandna sa 300%, li turi li there is still some way to go biex wieħed jilħaq dik il-likwidità.  

L-islide li jmiss turi l-public sector programme tas-Central Bank of Malta tal-bonds tal-Gvern. Illum, fuq l-aħħar informazzjoni li għandi, laħqu 520 miljun u naturalment l-effett tiegħu huwa li jbaxxi r-rati tal-imgħax u jgħolli l-prezz tal-bonds tal-Gvern. Din l-islide turi l-credit li f’dan il-każ, qed naraw li minn meta beda l-public sector purchase programme, il-loans to non-financial corporations ġew pożittivi, which is a very important indicator. L-istess il-loans to households, jiġifieri kienu għal żmien negattivi to NFCs imma issa qalbu l-folja, and in the European context this is very important. Even in the local context kif se nurikom iktar tard. 

Slide 30 wkoll hija interessanti imma mhux se nidħol fid-dettall tagħha. Imma pereżempju, jekk taraw Spanja kellha at one point -15% fil-credit growth mentri llum qiegħda toqrob lejn iż-0%. Il-funding costs, il-bank lending rates to NFCs, kollha qegħdin neżlin ‘l isfel, speċjalment minn mindu beda l-asset purchases mill-ECB. Slide 32 turi ta’ Malta u aħna għandna kważi l-ogħla curve. Għadha hemmhekk imma nieżla ‘l isfel mhux ħażin, speċjalment meta mqabbla fl-2016 ma’ Spanja, l-Italja, l-Irlanda u Ċipru. Hemmhekk naraw li lħaqna dak il-livell. Jiena ngħid li għandha tkun inqas għax l-ekonomija tagħna m’għaddietx mit-trawma li għaddew Spanja, l-Italja, l-Irlanda u Ċipru. Issa forsi meta jkun hawn id-Development Bank wieħed ikollu iktar għażla wiesa’ għal-lending, speċjalment tal-SMEs għax hawnhekk qed nitkellmu fuq il-funding costs taż-żgħar.   

Dawn l-islides simply trace the yield on government bonds. Taraw li t-10 year ta’ Malta yield hija ta’ just over 1% u l-5 year yield hija ta’ 0.5%, jiġifieri l-Gvern jista’ jissellef għal ħames snin b’0.5% u bil-1% bħala cost u fil-każ tat-treasury bills ta’ inqas minn sena qed ikunu fin-negattiv, jiġifieri bażikament il-Gvern qegħdin inħallsuh biex jissellef! Fil-fatt l-islide li jmiss shows the impact on debt payments tal-Gvern. Il-line l-blue fi slide 34 juri li fl-2008 il-weighted average yield kien ta’ madwar 5.8% u issa qiegħed mat-2%. Jiġifieri jekk tieħu l-weighted averages tal-outstanding debts kollha tal-Gvern, l-overall amount, għaliex kienu ħarġu qabel ukoll b’rati għoljin, niżel minn kważi 6% għal 2%. Bażikament dan ifisser li l-Gvern qiegħed ukoll jiffranka pagamenti tal-imgħax u l-Bank Ċentrali qed ibati ftit għax qiegħed jaqla’ b’rati ta’ imgħax inqas. Però hawnhekk il-Gvern qiegħed jibbenefika wkoll min-naħa l-oħra għax jista’ jissellef b’rati irħas.

THE CHAIRMAN: 2% jew 4.5% jiġu hawnhekk?

IL-PROFESSUR JOSEF BONNICI: Skużani bil-4.5%. (Interruzzjonijiet) Bil-1% u bil-0.5% jekk ikunu għal ħames snin. L-islide li jmiss hija waħda interessanti. Hija tal-Ewropa u ġiet ippreżentata l-ġimgħa li għaddiet proprju fid-diskussjonijiet li kellna tal-ECB, u qed turi li x-xejra tal-investiment mill-aħħar tal-2014 ‘il quddiem marret ‘il quddiem. Qegħdin jidhru bħala dawn il-blue bars, u issa qed naraw il-green bar li hija tal-kostruzzjoni fl-Ewropa kollha u li wkoll hija pożittiva. Fil-fehma tiegħi dan huwa indikatur tajjeb ħafna tal-impatt tal-monetary policy prinċipali li wasslet sabiex ikun  hemm rati ta’ interess inqas, iktar likwidità u anke n-negative deposit facility li introduċa l-ECB wassal sabiex il-banek ikunu iktar willing to lend għax jekk se joqogħdu fuq il-flus u jpoġġuhom ġo bank ċentrali se jeħlu cost fuqhom. And this I think is a very important indicator ta’ kif miexja l-euro zone behind the other figures that we have. 

Din turi l-final consumption expenditure ta’ Malta fil-euro area li wkoll marret pożittiv sa ftit qabel l-2014. Dik ta’ Malta naturalment għaddejja b’rata iktar għolja. Another indicator hija ż-żieda fil-konsum, fid-durable goods, li qiegħed jiġi indikat permezz ta’ dan il-line blue u fejn jidher li mill-2014 għaddej minn direzzjoni pożittiva. Hawnhekk qed nitkellmu fuq karozzi, appliances and all the various durable goods which also are a good indicator. 

Il-parti li jmiss għandha x’taqsam mal-banking sector u hawnhekk wieħed jista’ jara li l-credit growth fl-ekonomija Maltija l-iktar li għaddejjin b’ritmu qawwi huma l-mortgages. All private NFCs kienu pożittivi wkoll imma qisu li reġgħu bdew neżlin. Imma dawn huma wkoll quarterly u allura jkunu daqsxejn volatili. Fil-fatt reġgħu niżlu kważi għal zero. Fl-aħħarnett fuq dan il-punt tal-banking sector għandi tabella hawnhekk li tagħti diversi ratios tal-banking sector. Se nipponta għal żewġ affarijiet biss. 

Jekk taraw it-total assets as percentage of GDP of the the total banks illum dawn ilaħħqu l-537% tal-GDP. Meta kien hemm il-kriżi ta’ Ċipru kien ilaħħaq għal madwar 700% u 750%, jiġifieri sar tnaqqis. Spiċċa d-Deutsch Bank filwaqt li t-Torok naqqsu mill-branches tagħhom u naqqsu daqsxejn l-attività bankarja li fl-opinjoni tiegħi hija xi ħaġa healthy. Però min-naħa l-oħra jekk inħarsu lejn il-core banks naraw li dawn baqgħu qishom fl-istess ammont ta’ 349% tal-GDP, li huwa qisu l-average. Jekk tħares lejn tal-EU tara li din hija ta’ 274% u r-rate of return on equity huwa ta’ 9.9%, li huwa l-iktar wieħed għoli. Fil-fatt kien hemm diskussjoni f’wieħed mill-kumitati tal-ECB li jkollna mal-SSM u ċ-ċifra ta’ madwar 10% return on equity for the banking sector hija meqjusa bħala ċifra li għandek timmira għaliha. Tal-Ewropa għadha inqas imma hija interessanti that we are at that level, which indicates a healthy return on equity.   

L-islide li jmiss hija fuq is-Central Bank of Malta operations. Hawnhekk għandna xi ftit affarijiet għaddejjin; għandna proġett bħall-Banca d’Italia dwar l-istatistical warehousing tal-Infostat li miexi b’mod tajjeb. Għandna new premises li qed jinbnew fejn il-Bank Ċentrali fuq biċċa art li kienet mitluqa u abbandunata fid-Ditch. Din l-art qiegħda tiġi żviluppata u waslet fl-aħħar fażi tagħha. Hawnhekk tistgħu taraw ir-ritratti ta’ kif se jiġi dan il-post, li se jkollu wkoll conference facility. Se jkollna wkoll modern data system, librerija u IT system biex forsi nnaqqsu mill-ispazju li għandna fil-kiri bħalissa.

Kien hemm xi ftit attivitajiet għaddejjin f’din l-aħħar sena. Kif tafu l-governing council tal-ECB ta’ Malta, f’Ottubru kellna l-cultural days fi Frankfurt li nvolvew madwar 16-il attività fi Frankfurt u għandna organisation restructuring still going biex ikollna iktar struttura moderna u effiċjenti għaż-żmenijiet tal-lum. Kien hemm rapport dwar is-settur bankarju mill-Competition Authority, li qiegħda tagħti summary tiegħu imma mhux se nidħol fih. Però we are supporting this change in encouraging the banks to actually come out with proposals fuq dak li għandhom bżonn inaqqsu u biex isiru iktar kompettitivi. Min-naħa tagħna qegħdin nipparteċipaw fid-diskussjonijiet mal-banek u kkreajna central credit register li se jwassal ukoll għal aktar kompetizzjoni fis-suq u jnaqqas in-non-performing loans in the medium to long term għax ikollok iktar informazzjoni u allura tnaqqas l-abbuż.  

Dwar ir-riżultati finanzjarji tal-Bank Ċentrali tistgħu tarawhom fi slide 47, fejn dak il-line aħmar qed juri l-interest income, li kif qed taraw jinsab nieżel għax fih qed insibu ninvestu b’rati ta’ imgħax fejn il-Gvern qed igawdi mir-rati ta’ imgħax neżlin mentri aħna u l-kostitwenti tagħna qed inbatu fir-return mit-tnaqqis fir-rati tal-yields. Dawk il-bars huma l-investment assets, li issa għandna madwar 4.5 billion investment assets. Kif qed taraw mill-2010 u l-2011 kabbarna b’mod sinifikanti biex nikkumpensaw in parti għar-rati ta’ imgħax li huma inqas, allura investejna iktar. Stajna ninvestu iktar għax kellna l-ispazju fejn ninvestu iktar fl-istruttura tal-ECB. 

F’din l-islide għandna l-annual profit and provisions compared to 10 year average u qiegħed jidher bl-aħmar, jiġifieri in these past few years we have managed to exceed the 10 year average, despite the lower yields. L-islide l-oħra għandek il-bars il-ħomor fejn fl-2012 iddeċidejt li għandu jkollna provisioning għar-riskji ta’ investiment ikbar u llum għandna ammont sinifikanti ta’ provisions. Fl-istess ħin hemm il-bars il-blu fejn hemmhekk komplejna nżidu r-riżervi wkoll. Jiġifieri in the past, since 2011, the reserves and provisions żdiedu b’madwar 51%.  

L-islide li jmiss hija l-aħħar waħda u qed turina l-ammont li qed nittrasferixxu lill-Gvern, din is-sena ta’ €50 miljun. Dan wara dawn il-provisions u r-riżervi u l-ispejjeż tal-bank, fejn naturalment qiegħed juri that we are above the trend. However I must say it is becoming more and more challenging to keep this kind of return meta l-yields qegħdin jonqsu b’dik ir-rata u mistennija li jibqgħu baxxi b’dan il-mod. Nirringrazzjakom.

THE CHAIRMAN: Professur Bonnici, nirringrazzjak ta’ din l-ispjegazzjoni intensiva li għadek kif għaddejtilna. Nifhem li hawn xi mistoqsijiet min-naħa tal-Membri preżenti u għalhekk se nagħmlulek l-ewwel il-mistoqsijiet kollha u mbagħad tkun tista’ twieġeb wara u tagħmel ir-rimarki konklussivi tiegħek. 

L-Onor. Claudio Grech.

ONOR. CLAUDIO GRECH: Il-mistoqsija li għandi hija fuq l-impatt tal-lowering of the yield. Minħabba li għandna popolazzjoni li qiegħda kulma tmur tixjieħ, il-Bank Ċentrali jara li dan jista’ jkollu impatt soċjali minħabba r-return tas-savings għall-persuni anzjani? Fis-sens li jkun hemm min ibbaża l-irtirar tiegħu fuq ċerta yields u jekk dawn finalment jirriżultawx fil-komputazzjoni ekonomika tal-impatt fuq dawn il-persuni? It-tieni mistoqsija. 

Għalkemm għandek dan it-titjib fis-sistema bankarja, anke fuq livell Ewropew, xorta tibqa’ problema ewlenija. Meta niddiskutu aħna mal-korpi kostitwiti tara li access to finance remains a major challenge, b’mod partikolari llum għal-loans kummerċjali.  Effettivament il-Bank Ċentrali qiegħed jantiċipa, apparti d-Development Bank, li mil-lat kummerċjali jibda jiffaċilità forsi aktar l-investiment u forsi anke l-costs tar-rata tal-interessi għas-settur kummerċjali?  

Another concern li l-korpi kostitwiti kostantament iressqu hija l-limitation of banking options f’dan il-pajjiż. Aktar ma jgħaddi ż-żmien aktar qisu li l-uniku bank kummerċjali li baqa’ available għall-Maltin huwa l-Bank of Valletta. Jiġifieri b’mod kostanti għandek numru ta’ concerns li jitqajmu anke minn istituzzjonijiet li joperaw fis-servizzi finanzjarji għax għandek dan ir-retrenchment minn banking operators oħrajn.

THE CHAIRMAN: Il-Ministru Scicluna. 

ONOR. EDWARD SCICLUNA: Fi slide 47 għandek line aħmar nieżel li huwa tal- interest income u l-line tan-non interest income li huwa, mhux se ngħid kważi bir-reverse tal-ieħor, imma meta nikkalkula hekk ta’ fuq fuq, qiegħed nara li mill-2011 sal-2015 dejjem baqa’ qisu 100 miljun l-interest plus the non-interest income. Tista’ tikkonfermah dan? It-tieni mistoqsija hija fuq il-credit tal-loans, li jien qed nimmaġina li dawn huma tal-aħħar tliet xhur, u jista’ jkun għax forsi kien hemm peak year on year u allura statistikament tidher baxxa. Jew inkella kien hemm raġuni oħra? 

Issa qabel nagħlaq xtaqt nagħmel statement. Il-Gvernatur tal-Bank Ċentrali qiegħed jitkellem b’mod pożittiv dwar il-mod ta’ kif id-deficit u d-dejn nieżel, u fl-istess ħin il-Commission ħarġet żewġ CSRs, - fejn is-soltu toħroġ ħamsa - bl-ewwel wieħed kellu jkun fuq id-deficit. Jiġifieri nixtieq nispjega li l-Gvern, filwaqt li sa xhur ilu kien qiegħed on firm ground li d-deficit mill-2014 sal-2015 ikun naqas biżżejjed biex jieħu l-fatt li l-ekonomija qed tikber, u fil-fatt il-Commission qiegħda tgħidilna li għaddejna mit-test, il-Eurostat u l-NSO irrivedew l-istatistika tal-2014 u ġabuh 0.1% aħjar. B’hekk id-differenza bejn l-2014 u l-2015 ġie 0.1% nieqes u allura l-Commission qabżet u qalet li hemm 0.1% nieqes fl-effort tagħkom. 

Irrid ngħid li sa ftit xhur ilu ma kienx hemm dan u allura ċċaqalqu tikka żgħira l-goal posts. Fir-realtà ma ċaqalqu xejn, hu dak li hu, imma sa ftit xhur ilu konna qed nagħmlu l-effort u meta wieħed jikkomparah ma’ pajjiżi oħra li kellhom differenza ħafna akbar ... Però aħna jimpurtana minn pajjiżna u se naraw li dak jiġi kkoreġut fil-Baġit li se nkunu qegħdin inressqu. 

THE CHAIRMAN: L-Onor. Falzon.

ONOR. MICHAEL FALZON: Xtaqt ngħid xi ħaġa żgħira ħafna fuq il-famuż central credit register. Tista’ tgħidilna fil-qosor x’inhu l-audit tal-Bank Ċentrali? Jien ġej minn 35 sena servizz ġo bank u qisu kulħadd irċieva ittra - ma tantx kien hemm pubbliċità -imma ħadd ma kien jaf x’inhi dik l-ittra u frankament għajjejt nispjega lin-nies fuqha. Forsi tistgħu tgħidu xi ħaġa żgħira dwar din l-issue? U x’inhu l-irwol tal-Bank Ċentrali għax qisu ħafna nies hemm barra ħalliethom by surprise din!

THE CHAIRMAN: Jien ukoll għandi xi kummenti. Hemm il-graph ta’ fejn għandek il-yields għadni ma nistax nifhem kif xorta jkollna sitwazzjoni fejn il-Portugall, Spanja, u l-Italja, it-10 year bond yields tagħhom jibqa’ fl-istess ilma ta’ Malta meta mbagħad tara li Malta kellha growth ekonomika kbira u unemployment baxx. Ma nistax nifhem kif jibqa’ jiġi pprezzat fl-istess ilma ta’ pajjiżi li għandhom ovvjament ċerti problemi ekonomiċi! Għalhekk nixtieq forsi spjegazzjoni - fl-opinjoni tal-Bank Ċentrali - dwar x’inhi r-raġuni li mill-2014 lil hawn kellek dik l-ispike fil-GDP growth meta kkomparata ma’ tal-EU. Is-soltu kellek a smooth upward trend mill-2012 lil hawn imma fl-2014 imbagħad kellek spike. X’inhi l-opinjoni tal-Bank dwar ir-raġuni prinċipali ta’ din il-growth li kienet xi ħaġa aktar min-normal?  

Fuq l-employment growth kemm qed taraw li huwa stabbli t-tkabbir fl-employment u kemm taħsbu li huwa stabbli u sostenibbli dan it-tkabbir given ix-xenarju tal-future economic growth? Filwaqt li inti kont qiegħed tispjega rriferejt għall-fatt li għandek ekonomija li qiegħda tikber b’rata li tista’ tgħidilha akbar min-normal meta kkomparata ma’ pajjiżi oħrajn, għandek ukoll l-unemployment baxx filwaqt li l-employment qiegħed jiżdied ħafna. U allura, f’dan l-ambitu kollu, kif taħseb li tista’ tiġi indirizzata l-issue tal-kompettitività tal-ħaddiema? Jekk se nħarsu lejn il-kompettitività mil-lat ta’ pagi u mil-lat ta’ demand u supply tal-ħaddiema biss, naħseb li se jkun daqsxejn diffiċli li wieħed jindirizza l-kompettitività minn dak l-aspett biss. Forsi min-naħa tas-Central Bank qegħdin taraw kif nistgħu ntejbu l-kompettitività mhux mill-aspett ta’ pagi biss?

Fi slide 27 għandek dak l-isforz kollu b’żieda ta’ likwidità - anke at EU level mill-2015 lil hawn u anke mill-Bank of England – però din mhux qiegħda tiġi riflessa fl-inflazzjoni. Kif mhux qiegħed jiġi rifless l-effett tal-likwidità fuqha u fuq l-inflazzjoni? U l-aħħar mistoqsija; nimmaġina li diġà qiegħed isir eżerċizzju simili, anke fuq riferenza għal graph 34, given dawn ir-rati baxxi li hawn, - mill-bank nimmaġina li għaddej b’xi ħaġa simili – però kemm hu qiegħed għaddej b’eżerċizzju li jbigħ dawk li qegħdin b’interessi għoljin sabiex ikun jista’ jixtri b’interessi baxxi, kemm refinancing model, kemm qed ikun aggressiv jew le, speċjalment fi żmien fejn ir-rati tal-interessi bħalissa huma daqshekk baxxi?  Grazzi. 
IL-PROFESSUR JOSEF BONNICI: L-Onor. Grech qajjem punt importanti ħafna u li fil-Ġermanja qiegħed ikun fil-gazzetti kostantament. L-issue tal-low interest rates and the impact on savings returns, pension funds, etc ... Li huwa minnu imma l-ewwel nett in the short term għandek capital gains, jiġifieri min kellu government bonds hawn Malta li kellhom jieħdu 4% u jrid ibigħhom illum, il-prezz tagħhom aċċellera mhux ħażin. Fil-fatt ġieli anke 20% jew 25% capital gains għamlu. Il-banek ukoll ġieli tismagħhom igorru għax l-imgħax ikun baxx u allura m’għandhomx margins biżżejjed meta jsellfu, però l-banek, inkluż tagħna, għamlu ċerta capital gains u għad fadlilhom fejn jagħmlu l-capital gains. Jien ninkoraġġihom ibigħu aktar bonds imma ma tantx iridu jbigħuhom għax aħjar iżommuhom għax naturalment qed jaqilgħu sew fuqhom u għandhom capital gain li huwa moħbi u li eventwalment meta jridu jistgħu jirrealizzawh.  

Il-punt prinċipali hu li finalment, jekk l-ekonomija Ewropea tmur in a deflationary spiral or in a deflationary situation, din se twassal għal staġnar għal żmien twil, bħalma ġara fil-Ġappun, eċċ., u se jweġġa’ kulħadd biha, anke dawk is-savers għax inti se tkun f’pożizzjoni li minflok ma jkollok economic progress, se tispiċċa b’economic regression.  Jiġifieri ċ-choice tal-Bank Ċentrali Ewropew hija dik li jevita bi kwalunkwe mod possibbli li jkollna sitwazzjoni ta’ negative inflation. 

L-aħħar mistoqsija kienet fuq ‘il għala għandna din il-likwidità kollha u xorta għad għandna daqshekk sitwazzjoni kajmana, pjuttost negattiva, at the European level. L-effett tal-enerġija kellu effett filwaqt li meta l-Amerika għamlet il-QE u l-Ingilterra għamlet il-QE aktar qabel, ma kellhomx off setting mill-impatt taż-żejt. Imma hija verità  wkoll li ċ-Ċina naqqset imma again, two, three years ago ma kenitx din is-sitwazzjoni. Anke l-emerging countries kellhom slowdown u dan wassal għal domanda aktar kajmana ma’ kullimkien. Fil-fatt illum qegħdin f’sitwazzjoni fejn ir-ritmu ekonomiku jinsab għaddej b’rata baxxa, tant hu hekk li l-IMF il-ħin kollu jagħtu r-rakkmandazzjonijiet lill-gvernijiet sabiex jużaw il-fiscal space tagħhom biex jissapportjaw id-domanda tad-dinja. 

L-istess bħall-Brexit, li qiegħed jikkonfondi lil ħafna nies għax din se tkun daqqa negattiva għall-ekonomiji, speċjalment dawk Ewropej. Però għandek inċertezza globali u d-dinja is not out of the woods yet, u ċ-ċirkostanzi huma tali li l-politika monetarja tirrikjedi li tkun akkomodattiva kemm jista’ jkun. Issa jekk taraw l-Amerika, avolja għandhom unemployment rate which is below 5%, dawn għandhom il-growth li huwa mhux ħażin, għalkemm il-ġimgħa li għaddiet iż-żieda fl-impjiegi ma kenitx qawwija ħafna. Madanakollu, li jinnormalizzaw il-monetary policy għadhom qegħdin jipposponuha għax qed jaħsbu li ż-żieda fir-rata tal-imgħax tista’ tkun tricky in terms of l-impatt fuq l-ekonomija tagħhom. Aħseb u ara f’pajjiżi oħra bħall-Ewropa li għadna f’sitwazzjoni ... 

Hemm affarijiet oħra li qed isiru li qed iwasslu għal tnaqqis fil-prezzijiet, bħal pereżempju, f’ċerti pajjiżi bħal Spanja, ir-riformi wasslu għal iktar flessibilità anke fis-suq tax-xogħol u wasslu għal reduction fil-costs. F’dawn il-pajjiżi tara li l-iktar li għandhom tnaqqis fil-prezzijiet jew il-prezzijiet m’għadhomx jiċċaqilqu ‘l fuq. L-Italja wkoll għaddejja minn riformi strutturali. Jiġifieri għandek dawn l-aspetti kollha li qegħdin jitfgħu din il-pressjoni ‘l isfel. Mandakollu, l-oġġettiv tal-Bank Ċentrali Ewropew hija li jżomm ir-rata tal-inflazzjoni viċin it-2%, kemm kemm taħt it-2%, u jekk ma jirnexxilux jagħmel hekk irid jara x’se juża biex jerġa’ jwassal għal dik is-sitwazzjoni. Ovvjament tista’ tieħu ż-żmien għaliex ħafna mill-miżuri tal-Bank Ċentrali Ewropew they are still unfolding l-effett tagħhom. F’Ġunju se jibdew il-new TLTROs u jekk jużawhom l-ECB se jkun qiegħed iħallashom talli huma se jużaw dawn il-flus biex isellfu lin-nies. In this environment it is not a surprise that the return of the savers se jkun daqsxejn baxx u se jkollok impatt negattiv minn dawk li jiddependu fuq dan it-tip ta’ ... 

Issa wieħed irid jikkonsidra wkoll li l-banek tagħna qegħdin jipprovaw inaqqsu wkoll in-non-performing loans li għandhom. Għan-non-performing loans aħna għandna ċerta regoli u strutturi kif ukoll qegħdin jittieħdu ċerta miżuri - forsi jista’ jgħid xi ħaġa dwarhom is-Sur Alfred Mifsud - biex nagħmlu s-sitwazzjoni tagħna ferm iktar flessibbli u faċli għall-banek sabiex jirkupraw jew ineħħu minn fuq il-kotba tagħhom b’mod aċċettabbli dawk il-loans li jibqgħu in perpetuity non-performing. Din, speċjalment fi struttura ta’ single supervisory system, hija xi ħaġa li tippenalizza ħafna lill-banek. 

IS-SUR ALFRED MIFSUD (Deputy Governor tal-Bank Ċentrali ta’ Malta): Il-mistoqsija kienet għaliex l-access to finance tibqa’ sfida? M’hemmx dubju li tibqa’ sfida għax aħna wkoll nitkellmu mal-industrija, u ovvjament jiġu quddiemna b’ċerta kritika lejn il-banek għax dawn mhumiex jaqduhom. Wieħed irid jiffem li aħna ma nistgħux nisfurzaw lill-banek sabiex they misprice risk. Dik tkun xi ħaġa ħażina għaliex toħloqlok il-problemi aktar tard. Inti stess għedt li d-Development Bank jista’ jkun parti mis-soluzzjoni ħalli parti mir-riskju, filwaqt li l-banek jibqgħu jiffinanzjaw il-kreditu, jerfgħu hu u b’hekk jistimula l-access to credit. 

Waħda mil-leġiżlazzjonijiet li suppost dalwaqt tiġi quddiem il-Parlament hija biex nagħmlu streamline kemm jista’ jkun tal-insolvency procedures li hemm fil-Company’s Act ħalli tkun inline mar-rakkmandazzjonijiet li kienet ħarġet l-Ewropa fl-2004. Dawn ir-rakkmandazzjonijiet probabilment sal-aħħar tas-sena se jsiru direttiva. U jagħmel sens li kemm jista’ jkun jiġu implimentati għaliex b’hekk wieħed jevita li ċerti kumpaniji, li jistgħu jiġu salvati permezz ta’ restructuring fil-ħin, jiġu salvati minflok imorru into liquidation. Dan jgħin ukoll biex il-banek ikunu jistgħu jsibu soluzzjoni aħjar, anke jekk jieħdu xi haircut fuq l-exposures li għandhom milli joqogħdu jġorru dawk l-insolvent loans for a very long time, li mbagħad ikabbarlek il-persentaġġi tan-non-performing loans u taqla’ ċerta kritika ... 

Ħafna drabi jkun hemm differenza kbira bejn il-livell tal-performing loans minn pajjiż għal ieħor. Pereżempju, aħna għandna madwar 7% sa 8% non-performing loans f’ambjent fejn il-banek huma likwidi ħafna, u allura jippreferu jġorruhom għax għandhom is-security u eventwalment probabilment jirkuprawhom permezz tas-security. Pereżempju, l-Italja, li l-banek tagħha m’għandhomx dik it-tip ta’ likwidità, ikollhom ibigħu kemm jista’ jkun dawk in-non-performing loans anke lil terzi. Hemm mekkaniżmu kif dan isir biex il-banek ikunu jistgħu jidderiġu l-flus li jdaħħlu f’self ġdid. Jiġifieri qed jittieħdu dawn it-tip ta’ miżuri. 

Għandek raġun fir-rigward tar-restrizzjonijiet li hemm fil-banking options. Il-banking fid-dinja qiegħed isir diffiċli ħafna, speċjalment jekk tkun pajjiż żgħir u speċjalment ma’ dak li għandu x’jaqsam mar-relationship banking. Il-banek il-kbar, li kienu joffru dan it-tip ta’ servizz qed ikunu selettivi ħafna għax ovvjament weħlu penalitajiet kbar meta għamlu affarijiet li mhux suppost għamlu u għax forsi ma kellhomx compliance test biżżejjed. U llum wisq probabli qed imorru fl-estrem l-ieħor li anke banek li forsi jafuna, bħalma jafna l-HSBC u li kien joffri relationship banking lill-banek Maltin l-oħra, illum b’deċiżjoni li ttieħdet minn jaf fejn, ir-relationship banking qiegħed jinqata’ b’mod sostanzjali! U dik hija problema li wieħed irid jindirizzaha. 

Aħna qed naħdmu fuqha biex naraw kif nistgħu ngħinu lill-banek tagħna jiftħu relazzjonijiet ġodda. Però din hija waħda mill-isfidi li qed toħloq id-dinja. Sfortunatament ma’ kull attakk terroristiku li jsir, il-ftit progress li tkun għamilt, jerġa’ jmurlek lura għax il-banek jiġu taħt skrutinju akbar biex jaraw jekk dawn l-attakki ġewx iffinanzjati through the banking system. U allura hemm ċerta restrizzjonijiet. Din il-biċċa tax-xogħol hija problema dinjija u aħna qegħdin inħarsu lejha. 

IS-SUR ALEXANDER DE MARCO: Biex inżid ma’ dak li kien qiegħed jgħid is-Sur Mifsud, biex ninkoraġġixxu l-banek jipprovaw jindirizzaw ukoll il-problema tan-non-performing loans, lejn l-aħħar tal-2013 emendajna Banking Rule No 9, fejn bażikament irbattna lill-banek li skont il-livell tan-non-performing loans li għandhom, ikollhom ipoġġu flus apparti mill-profitti li jagħmlu fil-provisions. Jiġifieri nillimitawlhom kemm jistgħu jiddistribwixxu mill-profitti tagħhom lix-shareholders. U dik qegħdin inkomplu nħarsu lejha. 

Però waħda mill-issues għalfejn l-SMEs dejjem qed isibuha diffiċli mal-banek hija minħabba n-non-performing loans għax filwaqt li fil-każ tal-households dawn huma baxxi ħafna, fil-każ tal-SMEs huma relattivament għoljin. Allura naturalment il-banek, meta jaraw li r-ratio tan-non-performing loans għal din il-kategorija hija relattivament għolja, se jiċċarġjaw risk premium iktar għoli. Fuq il-prezz ovvjament se jsibha diffiċli iktar. Fil-fatt, kull darba li - b’mod partikolari min-naħa tal-BOV imma anke min-naħa tal-HSBC - nidew prodotti speċifiċi ... Pereżempju, il-BOV kellhom il-Jeremy u l-Jamie. U meta rnexxielhom jaqsmu r-riskju ma’ xi parti oħra, dawn setgħu bażikament joffru rati kompettitivi, bid-domanda qiegħda hemm, u l-banek kienu lesti jsellfu l-flus. Jiġifieri dik hija sfida wkoll. 

Nixtieq ngħid li mill-aħħar informazzjoni li għandna, ir-ratio tan-non-performing loans tinsab nieżla wkoll. Anke hawnhekk ċerti ċifri wieħed irid joqgħod attent u jrid jidħol verament fid-dettall tagħhom. Biex tqabbel ma’ pajjiżi oħra diffiċli għax mhumiex strettament kollha komparabbli. Anke hawnhekk, biex nindirizza l-mistoqsija tiegħek, dik ix-sharp drop tal-2016 Q1 qed nanalizzaw id-data tagħha fil-fond għax ġieli jkollna data, speċjalment l-iktar waħda reċenti li waslet għandna proprju ġimgħa ilu, u jkun hemm diffikultajiet fil-klassifikazzjoni. Kellna ċerti banek, li minħabba kif ikklassifikaw ċerti affarijiet, in-non-performing loans tagħhom tidher għolja aktar milli hi. Kellna bank mill-kbar. U fil-fatt hija ħafna inqas milli hi.

IL-PROFESSUR JOSEF BONNICI: Fil-fatt irridu ngħidu li l-banek iridu jinvestu wkoll fil-kwalità tad-data tagħhom għax din mhux biss hija importanti għalihom imma hija rekwiżit tas-single supervisory system. U jekk ma jkollokx data preċiża jista’ jkun hemm konsegwenzi serji u li jbati minnhom il-pajjiż ukoll.

IS-SUR ALFRED MIFSUD: Fuq dak li qed jgħid is-Sur De Marco dwar ix-sheer drop wieħed irid janalizzaha iżjed għax jista’ jkun hemm iktar minn spjegazzjoni waħda għaliha. Li wieħed irid ikun iktar żgur minnha hi li issa li l-imgħaxxijiet negattivi ġew mogħtija prezz u qed jaħdmu fis-suq, eċċ, u allura qed tindara, are we creating a shadow banking industry, li tagħmel a disintermediation effect, fejn il-borrowers li kienu fil-banking industry qed jitqabblu mas-savers li mhu qed idaħħlu xejn mill-industrija bankarja u qed joħorġu mill-intermediation tal-banek u jikkreaw a somewhat uncontrolled and unquantified ... (Interruzzjonijiet) Jekk tkun public bond tkun taf biha imma jekk ikun private placement ma tkunx taf biha. That is one of the areas where we have to be careful.

IS-SUR ALEXANDER DE MARCO: Apparti minn hekk fuq din l-issue għandek ċerta kumpaniji li tant huma kbar li l-banek għandhom ċerta restrizzjonijiet kemm jistgħu jsellfu minħabba l-large exposure rules. Dawn ma jistgħux jibqgħu jmorru iktar għand il-banek biex jissellfu minħabba dawn ir-regoli.  

ONOR. CLAUDIO GRECH: Għandek restrizzjonijiet tas-suq, għandek restrizzjonijiet tal-banek u għandek restrizzjonijiet regolatorji, li allura, b’mod awtomatiku se tkun qiegħed toħloq din ix-shadow banking industry.

IS-SUR ALEXANDER DE MARCO: Biex niġi fuq tal-credit register, li semma Dr Falzon, jien ukoll kont mistieden għal programmi biex nipprovaw nispjegaw ftit fuqha għax qisu kien hemm il-biża’ li f’daqqa waħda se nibdew nagħmlu xi rendikont tal-balance sheet ta’ kull familja! Ovvjament ma kienx dak l-iskop. Fil-fatt l-iskop prinċipali tagħha kien biex ngħinu lis-settur bankarju ħalli meta jiġi klijent quddiemhom biex jissellef, dawn ikollhom ikar informazzjoni dwar is-self tal-klijent. Ir-reġistru qed jiġbor fih informazzjoni mis-settur bankarju kollu ta’ x’self għandu kull individwu u kull kumpanija. Naturalment għamilna limitu ta’ iktar minn €5,000.  

Allura issa meta jiġi klijent ġdid għand bank partikolari, dan il-bank se jkun jista’ jidħol fir-reġistru u jara dak il-klijent jew dik il-kumpanija kemm għandu self u jekk huwiex performing jew in distress. Mhux se jkun jaf ma’ liema bank għandu s-self minħabba n-natura tal-kompetizzjoni imma se jkollu dik l-informazzjoni li semmejt. Dik l-informazzjoni se nużawha wkoll aħna bħala bank, mhux fuq bażi individwali imma għandna ċerti mudelli ta’ stress testing għall-credit risk, fejn nużaw granular data, biex naraw x’impatt jista’ jkollu bank partikolari minn xokkijiet fuq xi settur partikolari, eċċ. Dik tintuża għal dak l-iskop ukoll, u naturalment il-fatt li għandna dan il-credit register se jgħin ukoll lill-pajjiż biex javvanza fid-doing business index li għandu l-World Bank. 

Naturalment dik l-ittra li bdiet tintbagħat fid-djar aħna għamilna ħafna konsultazzjoni fuqha, speċjalment mad-Data Protection Officer. U dik kienet waħda mir-rakkmandazzjonijiet tiegħu biex dak li jkun ikun infurmat b’dak li qed iseħħ. L-individwi għandhom kull dritt li jiġu l-bank tagħna u jitolbuna aċċess għall-informazzjoni li hemm fuqhom imma jistgħu jaraw l-informazzjoni fuqhom biss. U din hija bla ħlas ukoll. Il-kumpaniji wkoll għandhom dak id-dritt imma hemm ħlas nominali ta’ €25. Bla dubju din se tiffaċilità aktar il-banek biex ikunu jafu iktar kull individwu jew kull kumpanija x’exposures għandhom u b’hekk meta jiġu biex isellfu jkunu jistgħu jevalwaw is-self li jkun qed jintalab mill-individwu jew kumpanija. 

IS-SUR ALFRED MIFSUD: L-iskop tiegħu wkoll huwa li jżid il-kompetizzjoni fis-settur bankarju. Il-banek iż-żgħar, li m’għandhomx l-istess wealth ta’ data li għandhom iż-żewġ banek il-kbar, dejjem se jkunu fi żvantaġġ għax mingħajr dik id-data ma tistax tagħmel analiżi sewwa. Issa l-banek iż-żgħar għandhom l-istess aċċess għad-data li għandhom il-banek il-kbar. Hawn min isostni li minkejja li jeżisti dan ir-reġistru, ir-reġistru huwa aċċessibbli biss mill-banek u mill-individwu jew mill-kumpanija individwali. Mhuwiex aċċessibbli mill-pubbliku inġenerali. There is no curiosity effect, li jien se mmur nara x’għandu dak jew x’għandu l-ieħor. Imma b’hekk naħseb li l-banek iż-żgħar ikollhom a fairer ground to compete with. 

IL-PROFESSUR JOSEF BONNICI: Il-Ministru Scicluna rrimarka tajjeb li jekk tħares lejn ir-return tal-Bank Ċentrali tara li l-yields neżlin. Fil-fatt aħna kkumpensajna għal dan billi investejna iktar. Għalkemm issa qegħdin nilħqu l-massimu li nistgħu ninvestu, u allura inti għandek l-ewwel yield, però qed tinvesti volum ikbar. U mill-capital gains li l-bank jista’ jagħmel minn żmien għal żmien, kemm fuq investimenti f’assi barranin li għandu, kif ukoll fuq investiment fl-NGSs. Peress li l-Bank Ċentrali huwa l-market maker fis-suq lokali, naturalment meta għandek domanda kbira, huwa jista’ jbigħ ukoll u l-prezz tagħhom ikun jirrifletti dak li jkun hemm fis-suq. 

Dawn iż-żewġ affarijiet s’issa bbilanċjaw and they offset the lower yields. Imma naturalment il-capital gains mhumiex għal dejjem għax xi darba l-istokk tiegħek se jinżel u allura mhux se tagħmel aktar capital gains. Apparti minn hekk l-ammont li nistgħu ninvestu huwa regolat bi ftehim mal-ECB. Jiġifieri qegħdin nilħqu l-massimu tiegħu, u allura l-volum li tista’ tkabbar huwa limitat ukoll. Wieħed irid jirrifletti dawn l-affarijiet meta fil-futur, ir-return tal-Bank Ċentrali li jagħti lill-Gvern, trid tiġi kkonsidrata u offset mal-fatt li l-Gvern qiegħed jiggwadanja mir-rati tal-imgħaxx inqas li l-Bank Ċentrali mhux qed jaqla’ minnhom għax kieku kienu jkunu iktar għoljin. Jiġifieri għandek dan it-tip ta’ offsetting elements that one needs to keep in mind. 

Sur President, rigward il-mistoqsija interessanti ferm li għamilt inti fuq jekk ir-rata tar-return fuq il-bonds tal-Gvern għaliex għandha tkun mal-livell fejn qiegħda u mhux tkun inqas jew iktar, nista’ ngħidlek li mhijiex mistoqsija faċli biex tirrispondiha. L-unika ħaġa wieħed irid jirrifletti li s-suq tagħna tal-bonds tal-Gvern għandu ċerta limitazzjonijiet ta’ daqs. Fil-fatt aħna bonds inbigħu barra imma huwa persentaġġ żgħir meta kkomparat ma’ pajjiżi oħra. Il-fatt li dawn huma small amounts u with the depth of the market being the depth of Malta u mhux internazzjonalment, allura għandek dan it-tip ta’ premium li aħna naħsbu li wieħed ikollu jiffaċċja sfortunatament minħabba l-żvantaġġ tad-daqs. 

Madanakollu jekk ikun hemm upgrade fir-rating ta’ Malta, dan jista’ jwassal għal sitwazzjoni interessanti ferm biex wieħed ikun jista’ jespandi iktar. Però il-problema tal-volum dejjem se tibqa’ hemm u meta inti tmur tbigħ barra ammont ta’ bonds, dawn ikunu jridu ammont minimu ta’ nofs biljun! Jiġifieri ma tistax tmur tbigħ 50 miljun, kif noħorġu aħna. Allura d-daqs tagħna għandu l-vantaġġi fis-self finding financial system, però għandu ċerta żvantaġġi minħabba d-daqs li joħloq ċerta limitazzjonijiet ...

IS-SUR ALEXANDER DE MARCO: Fil-fatt kif qed jgħid il-Gvernatur fuq din tad-daqs il-credit rating agencies jiżvantaġġaw il-pajjiżi ż-żgħar għax minħabba d-daqs tagħhom ma jgħollilekx ir-rating ...  

THE CHAIRMAN: Naħseb li hija xi ħaġa li lanqas dan il-Gvern ma jista’ jbiddel.

IS-SUR ALFRED MIFSUD: Mhuwiex korrett li tgħid li l-yield tagħna hija daqs ta’ Spanja u l-Italja. Mhijiex wisq inqas imma hija ftit inqas. Ovvjament imbagħad il-yield curves mhumiex kollha l-istess. Pereżempju, meta tmur beyond 25 years, li huwa l-massimu, jew 25 sena, hemmhekk il-likwidità tonqos ħafna, u allura aħna bħala market makers, we have to respect the liquidity problems u mhux neċessarjament ikollna freehand biex nipprezzawha bħalma nipprezzaw it-ten year bonds, fejn għandek ħafna iktar likwidità u allura we can be closer to the market. Minn mindu ħareġ ir-rapport ta’ Moody’s, li kien pjuttost pożittiv, wieħed jista’ jinterpretah that we are well in line for an upgrade and in the secondary market qed naraw ukoll domanda minn barra għall-bonds tal-Gvern għaliex jindunaw li huma candidates for some capital gain in the long term. That is in the secondary market għax fil-primary market, kif tafu, kollox joħroġ hawn Malta. 

IL-PROFESSUR JOSEF BONNICI: Wieħed irid jiftakar li meta joħorġu l-bonds hawn Malta għandek imbagħad min qed jixtrihom, għandek it-traditional purchasers, li ħafna drabi huma tal-pensjonanti li konna qed nitkellmu dwarhom, u li ħafna drabi they buy to keep u jixtru fit-tul ukoll. Dak it-tip ta’ suq trid tipproteġih ukoll, fl-opinjoni tiegħi billi jkollok yields li għallinqas jidhru li huma attraenti biżżejjed fiċ-ċirkostanzi.

IS-SUR ALFRED MIFSUD: Però qed naraw shift tal-holders ukoll għax il-banek qed inaqqsu l-exposure tagħhom. Naħseb li qed jagħmlu capital gains fejn jidhrilhom li għandhom jagħmlu capital gains, u l-fatt li hemm a ready buyer through the PSPP ovvjament mhux qed ikollhom dik il-liquidity problem li kien ikollhom li kieku m’hemmx il-PSPP. Kif rajtu miċ-ċifri, ormai 10% tad-dejn tal-Gvern Malti qiegħed f’idejn il-Bank Ċentrali u f’idejn l-ECB. 

IĊ-CHAIRPERSON: Sinjuri, nirringrazzjakom ta’ din il-preżentazzjoni dettaljata li tajtuna kif ukoll tal-mod kif weġibtu l-mistoqsijiet li għamilnielkom. Għaldaqstant nagħlaq l-aġenda tagħna u naġġornaw għal-laqgħa li jmiss. Nirringrazzjakom.

Fit-8:07 p.m. il-Kumitat aġġorna għal data u b’aġenda li jiġu komunikati aktar tard.

